
EMAIL SERVER , OPEN SOURCE RJEŠENJE

 EMAIL SERVER,  OPEN SOURCE SOLUTION

Olivera Janković ,  "ORAO "a.d.- Bijeljina
Sadržaj – Uvođenje elektronske pošte je jedan od važnijih segmenata IS-a, a odabir mail servera posao koji slijedi. Scalix email server (kompanijski email server u ORAO a.d. ) predstavlja vrlo uptrebljivo open source  rješenje za organizacije  različitih veličina.

Abstract –  Introduction of email, is  one of the most  important segments of information systems, and selection of the mail server, a  job that follows . Scalix email server (email server in company ORAO a.d.) represents the very best open source solution  for organizations of all sizes.

1. UVOD

Za one koji koriste Internet , email je postao bitan alat za komunikaciju kako na radnom mjestu tako i u privatnom životu, što naravno nije slučajno. Njegove karakteristike i efikasnost dovode ga do najkorištenije internet aplikacije, što u potpunosti objašnjava i njegovu veliku prisutnost u našim životima.

Korištenje ove vrste komunikacija značajno je povećana produktivnost i efikasnost radnih  procesa.

Neke od prednosti e-maila:

· raspoloživost  - dostupan 24x7 , preduslov je konekcija na internet

· dostupnost – zbog virtuelne prirode e-mail adrese možemo da šaljemo i primamo poruke  sa svih  mjesta

· brzina – e-mail putuje brže od faksova i  brzih pošta (FedEx i sl.)

· sloboda  odluke – više prostora za odluku tipa da  li i kada neki mail pročitati  i da li i kada na njega odgovoriti

· više primaoca – jedna od njegovih najvećih prednosti je da bez dodatnog vremena i troškova jednu poruku u isto vrijeme možemo poslati na više različitih adresa

· višestruki dokumenti – u jednoj poruci možemo uključiti različite tipove digitalnih priloga (slika, zvuk, video, grafici, tekst ,...). 

· značajne uštede – vec predhodno navedeno govori o velikim uštedama na račun potrebne logistike za tradicionalnu poštu

· dokumentacija – svako razmjenjivanje informacije  prati  kopija iste koju možemo čuvati.

· vjerno prosleđivanje – email se može proslijediti, bez mjenjanja izvornog sadržaja, čime se ukida mogućnost vlastitih interpretacija istih

· djelotvornost – korištenjem dobre prakse pisanih komunikacija mailovi mogu biti jako djelotvorni za  pošiljaoca/primaoca

Negativne strane korištenja e-maila , vezane su uglavnom za zloupotrebu načina korištenja, od strane neodgovornih lica. Način korištenje emaila, pored ostalog stvara i ličnu sliku pošiljaoca  a ako je riječ o firmi onda to utiče i na tzv. korporativni imidž. 

U najvećem broju uspješnih organizacija svakodnevni pristup e-mailu postaje neophodnost. Naravno, neki poslovi zahtjevaju permanentan pristup, dok je pak za većinu dovoljan i povremen pristup. Nije potrebno napominjati da imati svoj email sistem ima i marketinšku dimenziju za jednu organizaciju.  Ukoliko se opredjelite da imate svoj vlastiti email server , predstoji vam izbor istog. Rješenja naravno mogu biti razna ali prvi izbor je ili komercijalno(lider Microsoft Exchange Server) ili tzv. open source rješenje.

2. OPEN SOURCE RJEŠENJA

2.1. Open source

      Ideja na kojoj se bazira open source starija je od svih današnjih modernih tehnologija. Praksa da različiti ljudi sa različitih geografskih širina rade na istom projektu, a da osim tim projektom nisu ničim vezani, je jedna od osnovnih postavki akademizma, tj. istraživačkog rada na univerzitetima. Dio te ideje je i omogučavanje svim ostalim pristup na tom projektu bilo samim učešćem ili reviziji istog. 

2.1. Open source u računarstvu

      Dobra praksa ovakvog načina rada prenijela se i na samo računarstvo, koje je svojim  dobrim dijelom upravo i nastalo iz ovakvih istraživanja. Na žalost, korporatizacijom računarstva i  osnovnom brigom za profit, ova predominantna ideja u  "mladosti" računarstva zamjenjena je sa zatvorenim projektima,  a skrivanje novih dostignuća poslovnim tajnama i patentima.

      No ideja je ipak preživjela i omogučila daljnji razvoj računarskih tehnologija na ovaj  način. Glavni "krivac" za to je postojanje Interneta kao moćnog komunikacionog medija koji koriste učesnici u projeku za komunikaciju, razmjenu ideja i sl.   U prilog ovome ide i činjenica da gotovo za svaku komercijalnu aplikaciju možemo naći  i bar jednu koja je besplatna.

2.2 Open source softver

     Osnovna karakteristika  Open source softvera nije samo u tome što je u određenom broju slučajeva  besplatan (što je mnogima i te kako važno)  nego što je slobodan od licencnih ograničenja koja su uobičajena za komercijalni softver. Ovo je dakle finansijski aspekt open source softera a neke od važnijih osobina ovog softvera su :

 Fleksibilnost –  Open source softver se isporučuje sa izvornim kodom , a same licence isporuke dozvoljavaju izmjenu istog  u cilju prilagođavanja i unapređenja softvera za posao koji treba da obavi. Ovim se postiže fleksibilnost  softvera i njegova potrebna prilagodljivost  poslu koji treba da obavi.

     Mogućnost lokalizacije – Potreba da se programi prilagođavaju korisnicima, a ne korisnici programima najčešće nisu dovoljno ugrađene u sam softver.  Zbog osobine da ga pišu ljudi sa raznih krajeva svijeta to je u mnogome olakšano korištenje lokalnog jezika u open source programima. Najčešće se to izvodi odvajanjem lokalnih specifičnosti od samog koda programa. Ovo je spasonosno rješenje za one koji se ne nalaze na mapi profita velikih softverskih kompanija.

 Implementacija otvorenih standarda –  Sama open sorce filozofija je korištenje međunarodno priznatih standarda, kakvih je najveći broj u računarskim tehnologijama. Zbog svoje prilagodljivosti  open source softver se koristi pri razvoju i testiranju novih standarda. 

     Bezbjednost informacija –Jedan od (naj)bitnihjih aspekata, različito izražen zavisno od sistema koji ga koristi, je upravo bezbjednost informacija. Ovaj aspekt kod open source softvera je izražen  činjenicom da korisnik, ili neko u njegovo ime, može da  analizira kod i vidi tok i obradu samih podataka.  Za razliku od ovoga closed source programi  su za korisnike "crne kutije" i uvjek postoji mogućnost za postojanje tzv. tajnih vrata za pristup informacijama od strane trećih lica.

    Transparentnost – ovo je vjerovatno i najvažnija osobina open source softvera koja je u stvari  sadržana  u samoj ideji open surce. Naime, otvoren kod sam po sebi čini tu transparetnost.

    Navedene i ostale  osobine open source softvera  dovele su do toga da  su se vlade mnogih zemalja , u različitim sferama, odlučile zvanično podržati upotrebu open source softvera u svojim IT sistemima.  

3. OPEN SOURCE PROGRAMSKI OKVIR ZA MAIL SERVERE

Važno je napomenuti da pored e-maila za dobru i uspješnu komunikaciju sve više se koriste i opcije elektronske saradnje, tipa grupnog planiranja, razmjena poruka (messaging), audio i video konferencija i sl..To omogućuje da informacije brže i jeftinije struje kroz kompaniju.  Ove potrebe su vremenom uticale i na samu evoluciju mail servera  od  rješenja za elektronsku poštu  do  moćnih mail servera   s alatima za mrežnu saradnju, instant messaging , grupne kalendare i sl. 

Tradicionalno najmoćnije su enterprise varijante mail servera koje u sebi objedinjuju  dva tipa  servera: MTA(Mail Transfer Agent) i messaging server. MTA, takođe poznat i kao SMTP (Simple Mail Transfer Protocol) server se koristi za transfer e-maila putem interneta. Još od uvođenja  Sendmaila ranih osamdesetih , open source dominiraju  MTA tržištem. Prema nekim    istraživanjima (Yankee Group-2007)  open source MTA serveri, Sendmail, Postfix, Qmail i Exim, predstavljaju oko tričetvrtine ispitanog tržišta.

Drugi tip  servera poznatiji je pod nazivom messaging ili groupware serveri .Prvobitno su  se koristili za bržu i efikasniju komunikaciju unutar kompanije, koristeći mogućnosti kao što su razmnjena poruka, kalendara, planiranje sastanaka i sl.. Vremenom su im dodate i SMTP mogućnosti čime su dobili i MTA funkcionalnosti.

 IBM Lotus  Notes, Microsoft Exchange, i Novell Groupwise su primjeri enterprise  servera sa MTA i messaging funkcionalnostima.

Na sreću pojavili su se i open source enterprise serveri  komparativnih mogućnosti Microsoft Exchange Servera. Loša pak strana istih je što njihova enterprise  izdanja nisu besplatna ali obično  nude i tzv. "community" izdanje koje je besplatno. Primjeri takvih rješenja u novije vrijeme su, pored ostalih,   Open-Xchange ,Zimbra i Scalix.

3.1. Open-Xchange

     Open-Xchange dolazi u različitim  izdanjima  od besplatnog community, preko komercijalnog server izdanja do izdanja za IT provajdere.

     Open-Xchange omogućava bogato email i kolaboraciono okruženje, dijeljenje podataka, anti-virus i anti-spam, i backup/recovery.  Podržava Outlook i postojeće Microsoft Exchange klijente.

   Administracija traži familijarnost sa Linux komandnom linijom, iako se za rutinske poslove može koristiti i grafički interfejs.

3.2. Zimbra 

   Zimbra Collaboration Suite je napredno, moderno i inovativno open source rješenje za razmjenu poruka i poslovnu saradnju. Zimbra Collaboration Suite dolazi u tri verzije:

· Open Source Edition

· Network Standard Edition 

· Network Profesional Edition

     Prva verzija je besplatna dok se druge dvije plaćaju po korisniku. Što se funkcionalnosti tiče osnovne mogućnosti za sve verzije su iste. Razlike se odnose na naprednije mogućnosti  kao što su podrška za MS Outlook , podrška za mobilne uređaje, online backup mogućnosti i sl. Postoje i dvije specijalne verzije Zimbre koje su namjenjene provajderima. 

      Ono što Zimbra nudi administratorima je je jednostavno obavljanje svakodnevnih zadataka  putem web interfejsa . Za napredniju administraciju naravno neophodno je koristiti komandnu liniju. Zimbra posjeduje pluginove, Zimletse, koji pružaju dodatne mogućnosti Zimbri . Primjer jednog Zimleta je mogućnost sinhronizacije sa drugim mail klijentima (npr.Evolution). 

      Kada su klijenti u pitanju Zimbra daje naglasak na vlastiti webmail klijent. Mana ovog pristupa je relativna sporost, a koja se pak  može poboljšati  boljom Internet konekcijom.

Pored maila, putem webmaila mogu se koristiti i druge opcije (kalendar i dokumenti), a kako je ovo Collaboration Suite sve se može dijeliti sa drugim korisnicima Zimbre. 

 3.3. Scalix

     Scalixova platforma , o kojoj će u nastavku biti više riječi, je rješenje koje pod Linux operativnim sistemom objedinjuje rad sa emailom i kalendarima.  Scalix se nudi u tri izdanja:

Scalix Enterprise Edition je kompletan proizvod namjenjen za organizacije koje žele potpunu funkcionalnost email i kalendar sistema uključujući multi-server opciju..

Scalix Small Business Edition za organizacije koje startaju sa komercijalnom verzijom Scalixa. Funkcionalno je ekvivalentan Enterprise verziji ali dozvoljava samo singl-server instalaciju.

Scalix Community Edition je besplatna, singl server  verzija Scalix proizvoda  . 

4. SCALIX   MAIL SERVER - COMMUNITI  EDITION  

Scalix Community Edition proizvod je  idealan  za kompanije koje u startu nisu spremne uložiti novac a žele moderan e-mail i kalendar sistem i ne zahtjevaju  napredne grupne i kolaboracione funkcionalnosti za njihove korisnike. U verziji je uključen neogranicen broj standardnih i 10 premium korisnika.  

 Scalix korisnike dakle razlikujemo i  dijelimo ih na dva tipa : Standard i Premium.

Korisnik tipa Standard user ima ograničen skup mogućnosti Scalixa. Uključen je e-mail, personal calendar i pristup putem ScalixWebAccess(SWA) i putem Novell Evolution. Njihov broj je neograničen u bilo kojoj opciji Scalixa. Konkretno, znači da u organizaciji svi  mogu imati besplatnu email adresu.

Premium korisnik ima potpun ugođaj funkcionalnosti Scalix e-mail i kalendar sistema. Između ostalog to su:

· rad u MS Outlook-u

· napredne grupne funkcije

· pristup public folderu (opcija za razmjenu informacija)

· bežični e-mail 

	Sistemski zahtjevi za Scalix 11.0 (Comunity Edition):



	Podržani

operativni sistemi

RAM

 Disk prostor   
	Red Hat Enterprise Linux 4.0 ili 5.0

Fedora 9

SUSE Linux Open Sorce Software (OSS) 10.1

1GB

200 MB (za baznu instalaciju )

+ prostor za korisničke mailboxove 

+ prostor za keš po klijentu

   Slika 1. Scalix gradivne komponente   

4.1. SCALIX arhitektura

Scalix mail sistem je klijent-server arhitektura, bazirana na internacionalnim  standardima i otvorenoj arhitekturi, koja dozvoljava fleksibilnost u korištenju različitih klijenata i  nestandardnih (3rd Party) aplikacija. Bazno okruženje Scalix platforme je Linux operativni sistem.  

Slika 2.  Scalix arhitektura

Scalix ima dvije glavne komponente: server i njegovi klijenti.

4.1.1. Scalix server   

Scalix server je centralna komponenta (Sl.1.) koja  omogućava smještanje, grupisanje, dodjeljivanje, trasiranje i isporuku poruka. Pored emaila, sadrži i informacije kao što su calendaring podataka, kontakte i task listu. Upravlja isporukom poruka i omogućava , uz integrisane dodatne servise, virus-scan, anti-spam  i druge opcije. (Sl.3.) Scalix  takođe posjeduje pluginove,   koji šire njegove mogućnosti.

Slika 3. Scalix Open Arhitektura - server

 Administracija  se vrši na dva načina:

· koristeći Scalix Management Console (SAC), administratori dobivaju graficki interfejs , i pruza im se mogucnost da dio administratorskih zadataka obave koristeci web interfejs , umjesto komandne linije. Tako je administratorski interfejs, preko weba, dostupan na svim mjestima i u bilo koje vrijeme.

· na komandnoj liniji (Command Line Interface-CLI) za napredna konfigurisanja, kao što su backup, integracija antivirus i antispam aplikacija, setovanje autentikacije i sl.

4.1.2. Klijenti

Klijenti su aplikacije koje dozvoljavaju korisnicima da kreiraju, pregledaju i manipulišu porukama, obavještavaju o prispjeću novih, daju pristup adresaru, za lična podešavanja i sl . 

Scalix na sličan i transparentan način podržava više vrsta klijenata (sl.4. ):

· Microsoft Outlook

· Novell Evolution

· IMAP i POP klijente kao što je Mozilla Thunderbird

· vlastiti klijent – Scalix Web Access (SWA)

Slika 4. Scalix Open Arhitektura - klijenti

4.2. Scalix  Web Access (SWA)

Web baziran e-mail omogućava da bilo gdje i u bilo koje vrijeme možete pristupiti vašem e-mailu koristeći browser. Scalix Web Access je web mail i kalendar klijent visokih performansi i predstavlja značajan napredak za web-baziran email pristup. Visoke performanse su omogućene koristeći keš arhitekturu, čime se redukuje server vrijeme i smanjuje mrežni saobraćaj karakterističan za page-orijentisane web email klijente. 

SWA je korisnički orijentisana desktop aplikacija sa svim atributima takvih aplikacija (padajući meni, drag-and-drop mogucnosti, tools , i ...). Na jednostavan način korisnik može manipulisati porukama, zakazivati sastanke i kontakte , na isti način kao da koristi desktop mail klijente. 

SWA nudi bogatu interoperabilnost  sa Microsoft Outlookom i  Novell(Ximian)Evolution,  omogučavajući korisnicima da koriste naizmjenično oba interfejsa, imajući pri tome punu sinhronizaciju u pogledu mail, kalendar i kontakt podataka. SWA se izvršava na širokom opsegu desktop platformi uključujući Windows, Linux, Unix i MAC, dajući mogućnost korištenja Internet Explorera ili Mozilla Browsera za pristup email i kalendar mogucnostima.

Kada SWA korisnik pristupa svome mailboxu , koristi web-browser, u kome je unesen Scalix SWA URL. Nakon toga dobije  stranicu na kojoj unosi svoje login i password podatke (slika 5). Naravno neophodno je da je taj korisnik predhodno kreiran od strane administratora  . 

Slika 5. Login stranica SWA

Login stranica može biti , mjenjajući templejt fajl,  prilagođena važnim oznakama  same firme (logo) i sadržati odgovarajući tekst .

Ovdje treba ukazati na moguće ponašanje SWA u momentu prijavljivanja. Naime popup-blocking softver može onemogućiti startanje SWA. Da to spriječite neophodno je onemogućiti pop-up blocking ili dodati Scalix Web Access URL u listu dozvoljenih sajtova.         
Scalix Web Acess, slično drugim naprednim e-mail aplikacijama,  nudi dinamičan , online kalendar za lično i za interaktivno planiranje (Slika 6.).  

Slika 6. SWA – rad sa kalendarima

Omogućeno vam je da planirate sate i dane vaših aktivnosti, zakažete sastanke i obavjestite o tome potrebne osobe putem Scalix emaila . Važno je napomenuti da ovdje dolazi do izražaja tip korisnika kome pripadate. Rad sa kalendarima je redukovan (manji broj opcija) za korisnike tipa Standard, dok tzv. Premium korisnici mogu dobiti potpun ugođaj kalendara i grupnog planiranja. Međutim ako pođemo od toga da su i potrebe korisnika u startu  različite, onda (za početak) ovo ne bi trebalo biti veliko ograničenje.

4.3. Tehnička podrška 

Tehnička podrška za Scalix Community izdanje ogleda se kroz korištenje sledećih mogućnosti :

· dostupnost kompletne dokumentacije proizvoda  (Installation Guide,  Administration Guide, Setup and Configuration  Guide , Client Deployment Guide , ...)
· Community Forums – Forum podržan   od strane tehničkog tima Scalixa. Korisno mjesto za razmjenu ideja, postavljanje pitanja,...

· Knowledgebase – baza znanja formirana od strane tehničke podrške Scalixa

· Wiki – mjesto sa korisnim  tzv.  how-to tekstovima podržano od strane  Scalixa   i  Scalix korisnika 

· FAQ – odgovori na najčešće postavljana pitanja

Ukoliko niste u stanju da riješite svoj problem koristeći navedene besplatne mogućnosti, plaćanjem možete dobiti i incident baziranu  podršku od strane Scalixa.

5. ZAKLJUČAK

Svjetski su  trendovi sve većeg korištenja Open Source   softvera kao baze za nadogradnju i razvoj kvalitetnih, stabilnih i nadasve otvorenih rješenja, pritom posvećujući posebnu pažnju da svaki takav odabrani Open Source proizvod bude kvalitetno i garantovano dugoročno  podržan.

Kao moguća,  pojavila su se open source rješenja u oblasti mail servera , koja su  dizajnirana  da  zamjene  Microsoft Exchange Server ili koegzistiraju sa njim, nudeći   zavidan  broj komparativnih mogućnosti . 

Ako želite da se pridružite trendovima korištenja open source softvera , za potrebe realizacije  email sistema i grupne komunikacije u vašem preduzeće,    Scalix   zaslužuje vašu pažnju. 

